
1. Ouverture de la séance publique

B M. Fernand Etgen, Président.- Ech maachen
d'Sitzung op. Huet d’Regierung eng Kommunika-
tioun ze maachen?

l[\ll. Xavier Bettel, Premier Ministre, Ministre
d’Etat.- Den Har Finanzminister, Har President.

(Hilarité)
|

2. Ordre du jour

B M. Fernand Etgen, Président.- D'Presidentekonfe-
renz, déi de Moien zesummekomm ass, propo-
séiert, d'Sitzung vu muer de Moien um 8.00 Auer
amplaz um 9.00 Auer unzefdnken. Et gétt och pro-
poséiert, datt d’Covidgesetz, de Projet de loi 7924,
souwéi d’Motioun vun der Madamm Hansen iwwert
d'Covidmesuren an de Spideeler, déi géschter
deponéiert gouf, en Donneschdeg de Métten als
éischt Punkten op den Ordre du jour solle gesat
ginn. D’Covidgesetz gétt mat engem Modell 1 dis-
kutéiert.

Ass d’Chamber mat désem ofgednnerten Ordre du
jour averstanen?

(Assentiment)
Dann ass et esou decidéiert.
Den Har Premierminister freet d'Wuert.

B M. Xavier Bettel, Premier Ministre, Ministre
d’Etat.- Ech wéll mech just fir muer entschéllegen,
wann d’Covidgesetz hei gestémmt gétt. Ech sinn zu
Bréissel, ech hu Conseil européen. Ech wollt der
Chamber dat just schonn au préalable matdeelen.

B M. Fernand Etgen, Président.- Merci, Har
Premierminister. Da sidd Der selbstverstandlech
entschéllegt.

3.7878 - Projet de loi concernant le
budget des recettes et des dépenses de
I'Etat pour I'exercice 2022 |...]

7879 - Projet de loi relatif a la programma-
tion financiere pluriannuelle pour la pé-
riode 2021-2025 (suite)

Mir héieren de Moien den Exposé vum Har Finanz-
minister Pierre Gramegna iwwert de Staatsbudget
fir d'Joer 2022 an iwwert d’Programmation finan-
ciére pluriannuelle. Den Har Finanzminister Pierre
Gramegna huet d'Wuert.

Exposé

B M. Pierre Gramegna, Ministre des Finances.- Har
President, Har Premierminister, 1éif Regierungs-
kolleegen, Dir Dammen an Dir Haren Deputéiert,
viru genau zwee Méint stoung ech hei virun lech, fir
lech de Budget vum Joer 2022 ze presentéieren an
lech d'Perspective-budgetairé virzestellen. Dee-
mools hat ech d'Bild vum bloen Himmel gebraucht,
Dir kénnt lech vlaicht erénneren, e bloen Himmel,
wou déi daischter Wolleken émmer méi wéit ewech
ginn. Eh bien, dat Bild, wat ech lech virun zwee
Méint gemaach hat, dat huet sech an der Téschen-
zdit nach verbessert.

Dat soen ech net eleng. Dat huet och d’Europdesch
Kommissioun gesot. An deem Avis, deen d'Euro-
paesch Kommissioun de 24. November iwwer Lét-
zebuerg geschriwwen huet, seet d’Kommissioun:
«La Commission prévoit un déficit public |égere-

ment moindre en 2021 » - wéi dat, wat mir virgesinn
hunn -, « et un petit excédent de 0,2 % du PIB en
2022. » D'’Kommissioun gesdit also fir de Gesamt-
budget am Joer 2022 schonn eng schwaarz Null.
Mee nach méi interessant: D’Kommissioun seet vir-
aus, dass mer den Objectif de moyen terme, dat
heescht eis Ziler vum Stabilitéits- a Wuesstums-
pakt, dass mer dat Zil schonn dést Joer, 2021, er-
reeche géifen. Ech hat lech a menger Ried virun
zwee Méint gesot, dass mer dat d’ndchst Joer war-
scheinlech géifen erreechen.

Ech muss och soen, an der Téschenziit, an deenen
zwee Méint, sinn d’Recetté beim Staat och nach
weider gutt gelaf. Ech hunn an der Commission des
finances et du budget d'Zuele bis Oktober virge-
stallt. An der Téschenzadit hu mir schonn déi éischt
Zuele fir de Mount November. An do bestategt sech
dés Tendenz.

Vu dass dat hei meng lescht Budgetsried ass, ass
den Opbau e béssen anescht wéi soss. Ech waert
natierlech e gewéssene Réckbléck maachen op dat,
wat déi lescht aacht Jore geschitt ass, a waert an
deem éischten Deel déi fénnef Weeér zeechnen, déi
dés aacht Joer charakteriséiert hunn. Dee fénnefte
Wee ass natierlech de Wee an d'Zukunft. Ech kom-
men dann duerno op d'Zuelen ze schwatzen, awer
méi kuerz wéi soss, well ech hu se jo schonn am
Oktober presentéiert, mee waert natierlech e bés-
sen op d’Amendementer vum Budget agoen, déi jo
dann nei sinn, a wdert als drétte Punkt d’Avise vun
deene verschiddenen Institutiounen énnert d'Lupp
huelen.

Ech géif awer gare fir d'éischt am Ufank dem hono-
rabelen Deputéierten Dan Biancalana Merci soe fir
sdi schréftlechen a méndleche Rapport. Hien huet
zwee Haaptdeeler a sengem Rapport gehat; en
gischten, wou en iwwert d'Erausfuerderunge vum
Land a vun eiser Wirtschaft geschwat huet, wat fir
eng Erausfuerderungen op eis duerkommen. A
mengen Aen huet en do richtegerweis vun engem
Risk vun enger dauerhafter Inflatioun geschwat,
eng Inflatioun, déi och bedéngt ass duerch e
Wuesstum, deen am Joer 2021 an der ganzer Welt
ganz grouss ass, awer och mat sech bréngt, dass
mer Liwwerketteproblemer weltwait hunn.

En huet richtegerweis énnerstrach, dass mer haut
op 5,4 % sinn, wat de Chdomage ubelaangt - dat ass
ongeféier déi selwecht Zuel wéi virun der Pande-
mie -, a sech doriwwer gefreet. Do kénne mer eis all
driwwer freeén! An en huet och énnerstrach, an dat
ass e wichtege Punkt, dee mer nach waerten op
anere Plaze beliichten, dass zu Létzebuerg d'On-
gldichheeten am Revenu am Joer 2020 an, souwidit
dat méiglech ass, schonn ze wéssen, fir 2021, dass
dés Ongldichheeten am Revenu zu Létzebuerg an
der Pandemie net eropgaange si wéi a ville Lanner,
mee erofgaange sinn. An de Koeffizient Gini huet
sech do vun 0,32 op 0,31 verbessert.

A sengem zweeten Deel huet de Rapporteur iwwer
Sécherheet an Onsécherheet am Kontext vun der
Pandemie geschwat, mee awer och am Kontext vun
deem, wat an de leschten zwou Woche geschitt
ass. An ech mengen, fir dat erémzespigelen, wat vi-
run zwou Wochen hei an der Chamber vum Premier-
minister a vun lech alleguerte gesot ginn ass,
musse mer alles maachen, fir dass d’Sécherheet an
désem Land garantéiert bleift. Mir kénnen net ak-
zeptéieren, dass ons Monumenter beschmotzt ginn,
dass op dem Espace public randaléiert gétt an dass
d'Bierger bedrot ginn! An enger Demokratie, wou
Meenungsfraiheet géllt a protegéiert gétt, grad an
esou enger Demokratie ass keng Plaz fir Gewalt!

B Plusieurs voix.- Trés bien!

B M. Pierre Gramegna, Ministre des Finances.- Mir
mussen alles maachen, fir de Rechtsstaat ze be-
halen an d'Stabilitéit vun eisen Institutiounen ze sé-
cheren. Alles dat hutt Dir, Har Rapporteur, an Arem
Rapport gesot. An ech wéilt lech dofir a fir all déi
Virschléi, déi Der maacht, felicitéieren.

Ech kommen dann elo op d’Presentatioun vu men-
gem éischten Deel mat deene fénnef Weeér, déi ech
wéilt zeechnen.

Fir d'éischt de Wee, deen natierlech fir e Finanz-
minister am wichtegsten ass: dee vu gesonde
Staatsfinanzen.

Wéi ech am Dezember 2013 Finanzminister gi sinn,
war d'Nohaltegkeet vun eise Staatsfinanzen net
méi geséchert. D'Europdesch Kommissioun huet
eis am November vun deem Joer eng Zensur ginn,
déi gesot huet, dass mer, wann ndischt géif €énner-
holl ginn, d'Reegele vum Stabilitéitspakt net méi
géifen anhalen. An ech mengen, dat ass wichteg,
dass een dat nach eng Kéier énnerstraicht.

An haut, wéi sti mer haut do? Mee mir hunn eis en
fait 2013 en Zil gi gehat, dass mer en fait net ném-
men d'Stabilitéitsreegele vun Europa wéilten anha-
len. Mir hunn eis souguer eng additionell, méi
streng Reegel ginn, dass eis Staatsschold émmer
sollt &nner 30 % bleiwen, an natierlech, dass mer
d'Reegelen anhalen.

A wéi ech lech virdru gesot hunn, huet d’Kommis-
sioun ausgerechent, dass mir déi Reegele vum Sta-
bilitéits- a Wuesstumspakt schonn 2021 waerten
anhalen. An dobdi wésst Der, dass eng Clause
échappatoire de Moment géllt, dass an de Joren
2020, 2021 an 2022 jo d'Reegelen ausser Kraaft
sinn, mee mir hu se da schonn 2021 erém ageha-
len. 2020 hu mir se natierlech wéinst der Pandemie
net anhale kénnen.

An Dir gesitt, well ech konnt natierlech meng
grouss Fréndschaft fir Grafiken hei net entbieren,
och an déser Ried e puer Grafiken. Dir gesitt op der
Grafik Nummer 1, déi elo ageblennt gétt, dass mir
2021 dat eenzegt Land an der Eurozon sinn, wat
dee Stabilitéitspakt wadert anhalen.

Mir haten also e Risk, dass eis Staatsfinanzen
2013/2014 géifen aus dem Rudder kommen, a mir
hunn dat €nnerbonnen, andeem mer 2014 ganz
séier Mesuré geholl hunn. Dat waren e bésse Me-
sure-d'urgencen. An dunn 2015, wéi Der lech all
kénnt erénneren, hu mer den Zukunftspak ge-
schnouert mat ronn 260 Mesuren, déi net all po-
pular waren. Ech froe mech, ob iwwerhaapt eng po-
puldr war. Mee mir ware jo net do, fir populdr ze
ginn. Mir waren do, fir Problemer ze Iéisen. An dat
hu mer du gemaach.

B Une voix.- Trés bien!

B M. Pierre Gramegna, Ministre des Finances.- Ech
erénneren drun, dass mer net némmen dat ge-
maach hunn, well mer eng schwiereg Situatioun ha-
ten. Mir haten och nach en Damoklesschwaert iw-
wert dem Kapp, an dat war, dass mer d'TVA électro-
nique géife verléieren. Déi TVA électronique huet an
engem Joer wéi 2015 ronn 1 Milliard Euro ausge-
maach. Dat heescht, mir waren op engem schlechte
Wee a mir hunn 1 Milliard net riskéiert ze verléieren -
mir hu se verluer! A mir wousste sdit 2006, dass
mer déi Sue géife verléieren. Et war also wierklech
batter néideg fir ze handelen.

Ech wéll énnerstrdichen, dass dunn iwwert d'Jore
mam Zukunftspak an all deenen anere Mesuren, déi
mer geholl hunn, eis Wirtschaftslag sech verbes-
sert huet. Ech krut oft, an ech wéert et och a menge
Konklusiounen nach eng Kéier rappelléieren, gesot,
dass d'Previsioune fir d’Croissance, fir d'Recetten -
ech krut et émmer gesot, haaptsachlech vun der
Oppositioun natierlech, an dat ass och dat Nor-
maalst vun der Welt, dass se dat émmer soen -,
dass déi ze vill optimistesch waren an dass de
Solde, dee virgesi wier, ze vill schéigemoolt war.

Iwwer all déi Joren hutt Der gesinn, dass ech, an
d'Regierung natierlech, eng Budgetspolitik gefouert
hunn, déi virsiichteg war an de Previsiounen a vir-
siichteg war an de Recetten, an doduerch d’Endre-
sultat émmer besser war wéi ufangs gemengt.
Léiwer et geet an déi Richtung wéi an déi émge-
kéiert Richtung!

2018 hate mer en Iwwerschoss an eise Konten.
2019 ware mer am Equiliber. Dat war natierlech eng
exzellent Ausgangspositioun fir d’Zukunft an natier-
lech och eng exzellent Ausgangspositioun, wéi
d'Pandemie komm ass, déi natierlech kee konnt vir-
ausgesinn.

Den zweete Wee, deen ech wéll hei molen, andeem
ech zréckkucken, ass natierlech de Wee a Richtung
Transparenz - Transparenz a Steiersaachen. De
Standuert Létzebuerg war 2013 net gutt opgestallt.
Mir kruten 2013, dat heescht no de Wale vum Okto-
ber 2013, am November vum Forum mondial eng
Datz, wéi een dat op gutt Létzebuergesch seet. Op
Englesch heescht dat ,non-compliant”. Dat war e
Chantier, dee war fir all Ménsch, mengen ech, oner-
waart, well mer den Echange d'informations sur de-
mande net no de Reegele gemaach hunn.

Et muss een och haut am Réckbléck soen: Mir ha-
ten do Praktiken, Har President, déi net méi ze ver-
triede waren an déi dem Image vun eisem Land

weltwait geschuet hunn. Mir hunn zwee Joer ge-
braucht, fir kénne vun dar Schwaarzer Léscht do
erofzekommen. An ech wéll do énnerstraichen: Et
huet zwee Joer gedauert, net well mir net séier ge-
handelt hunn, well wann ee bis op der Schwaarzer
Léscht ass, muss een emol d’Reegelen alleguerten
anneren, déi ee muss dnneren. An dann dauert et
nach ee Joer, bis d'OECD dat wouerhélt an een erof-
hélt. Dat heescht, mir sinn an enger Rekordziit par
rapport zu all anerem Land erofkomm, mee mir wa-
ren zwee Joer op ddr Schwaarzer Léscht.

Wann ech lech ee Message ka loosse fir d’Zukunft:
Mir mussen alles maachen, fir ni méi op eng
Schwaarz Léscht ze kommen!

B Plusieurs voix.- Trés bien!

B M. Pierre Gramegna, Ministre des Finances.- Mir
hunn dunn, an dat hu mer natierlech als Regierung
decidéiert, am Maderz 2014 decidéiert, an de
Premierminister huet dat am Conseil européen an-
noncéiert, dass mir eis géifen der Direktiv iwwer
Echanges d'informations, der Direktiv iwwert d'Be-
steierung vun der Epargne net méi géifen opposéie-
ren. An dat war emol eng gutt Saach.

Ech hunn zu Berlin am Oktober 2014 gréng Luucht
ginn, dass Létzebuerg deen Echange vun Informa-
tioune géif weltwait maache mat deene Lanner, déi
déi Konventioun géifen énnerschreiwen. Dat war
am Oktober 2014. An ech mengen, et ass nach
wichteg, sech ze erénneren, firwat dat wichteg war.
Firwat? Well ee Mount duerno ass de LuxLeaks
komm. A gottseidank hate mer schonn déi éischt
Schrétt énnerholl. Dat huet eisem WEllen an eiser
Determinatioun, fir dann nom LuxLeaks aner Poli-
ticken ze maachen, Kredibilitéit ginn, déi mer soss
warscheinlech net gehat hatten.

Mir hunn dunn an der Fiskalitéit iwwer all déi Jore
proaktiv matgeschafft. Mir hunn d’'Reegele vu BEPS
émgesat zesummen an Europa. Mir hunn och nom
LuxLeaks a manner wéi engem Joer énner Létze-
buerger Presidence am ECOFIN den Echange auto-
matique vu Rulinge kénne verhandelen an eis do-
mat och um europ@esche Plang eng nei Kredibilitéit
ginn.

Haut kénnt eng additionell Transformatioun vun der
Steierlandschaft mat deem Accord, deen d’'OECD
an de G20 geholl huet, fir d’'Besteierung vun de
groussen Entreprisé méi gerecht ze maachen a fir
en Taux effectif minimum vu 15 % weltwdit anze-
féieren. Létzebuerg énnerstétzt déi Initiativ an déi
waert och am Laf vum néchste Joer op europie-
scher Basis émgesat ginn.

Duerch déi Efforten ass eis Attraktivitéit natierlech
e béssen a Fro gestallt ginn, op dar enger Siit
wéinst natierlech deene Lacunnen, déi mer haten. A
Verschiddener hunn - muss ech lech och ganz kloer
soen - gesot, dat war e Feeler, fir do déi Change-
menter ze maachen.

Haut, mengen ech, si mer eis all eens, dass et gutt
war, dass mer 2014 an 2015 déi Changementer ge-
maach hunn. En fait sti mer haut besser do als Fi-
nanzplaz wéi géschter. An dat soen ech net .., ech
mengen, mir haten elo eng Experienz mam Brexit,
wou mer en Test grandeur nature gesinn hunn, wéi
attraktiv Létzebuerg ass als Finanzplaz. Mir hu méi
wéi 90 Acteure gehat, déi sech hei entweeder ver-
stderkt hunn oder nei niddergelooss hunn.

An dofir kann ech lech soen: Eis Finanzplaz steet
haut besser do wéi virun aacht Joer. Si ass ge-
stderkt a si huet gutt Perspektiven, och well mer vill
Efforte gemaach hunn am Domaén FinTech.

B Une voix.- Trés bien!

B M. Pierre Gramegna, Ministre des Finances.- Den
drétten Aspect, deen ech wéll beliichten, ass deen:
de Wee an d'Steiergerechtegkeet a fir méi Kaf-
kraaft.

2017 hu mer eng Steierreform &mgesat, déi 2016
hei gestémmt gi war, dar hiert Zil et war, déi niddreg
Gehalter an d'Méttelschicht ze entlaaschten, ouni
den Triple-A a Fro ze stellen an ouni eis Staats-
finanzen ze schwadchen. Haut wésse mer, dass dat
gelongen ass. Dés Steierreform hat och e sozial ge-
rechte Fuedem, dee sech am beschten erémfénnt
an dem Aspect vun der Schafung vun engem sozial
gerechte Steierkreditt. Mir hunn dee Steierkreditt
sozial gerecht gemaach zum engen an hunn e ver-
duebelt vun 300 op 600 Euro a fir d’Monoparentalle
verduebelt vu 750 op 1.500 Euro.

Doduerch, dass mer dat gemaach hunn, hu mer na-
tierlech all deenen, déi méi schwaach opgestallt
sinn, gehollef, an némmen deene gehollef, well dee
Steierkreditt ass verluer gaange fir déi, déi iwwer e
gewéssene Revenu sinn. Mee an der Steierreform
hunn déi allermeescht Leit eppes baikritt, well mer
och d'Steiertabell an Tranchen an d’Langt gezunn
hunn, soudass énnert dem Stréch jiddereen erliich-
tert ginn ass, mee natierlech déi schwaach Reve-
nuen am meeschten. An doduerch, dass mer dat
Instrument vum Steierkreditt haten an elo hunn, ass
et méiglech, Steierreformen ze maachen, déi effi-
kass sinn a manner deier kaschten.

De Kaschtepunkt vun dér Steierreform war och ém-
mer Diskussiounsstoff. E war ageschat gi vun der
Steierverwaltung, kann ech mech erénneren, zwé-

schent 300 an 350 Milliounen. Schlussendlech am
Réckbléck huet se der 425 kascht a si kascht der
haut, well dat geet jo alles émmer weider, 570. Dir
gesitt, den Ordre de grandeur war verstanneg.

Mir sinn awer net do stoe bliwwen. Mir hunn och fir
d’Entreprisen eppes gemaach. Do ass den Taux vun
21% op 19 % an dunn op 18 % erofgaangen. Dir
weésst, dass e spéider och nach op 17 % erofgaan-
gen ass.

Ech erénneren och drun, fir nach &émmer bei de
Steieren ze bleiwen, dass mer 2019 de Mindestloun
ém netto 100 Euro an d'Luucht gesat hunn, an dat
hu mer och gemaach, andeem mer e spezielle
Steierkreditt fir de Mindestloun gemaach hunn. Dir
gesitt hei erém: Dat Instrument huet eis do gehol-
lef.

Mir hunn och d'lescht Joer, an dat gétt ze vill oft
vergiess, 22 Mesuré geholl am Domaén vun der Fis-
kalitéit. Ech zielen do zum Beispill op: Fonds d'in-
vestissement spécialisés. Ech ginn net op all déi
aner Saachen an, dat war ze laang. Ech wéll och én-
nerstraichen, dass mer d’CO,-Steier agefouert hunn
an en paralléle de Steierkreditt vu 600 op 696 Euro
eropgeschrauft hunn. An dat ass déi beschte Ma-
néier, fannen ech, fir d'CO,-Steier ofzefiedere bei
deene Leit, déi et brauchen, bei de klenge Reve-
nuen.

D'OECD-Chefekonomistin  Laurence Boone huet
mech, huet eis, Létzebuerg, gelueft, dass mer esou
en Instrument hunn. Si huet sech souguer interes-
séiert erkldert fir ze wéssen, wéi dat bei eis funktio-
néiert. Well si seet, dat ass en ideaalt Instrument fir
en parallele vun enger Erhéijung vun den CO,-Steie-
ren ze hunn.

Dés Steiererliichterungen - an ech ginn elo net op
d'Zifferen an, op d'Zuelen an - hunn natierlech
d’'Kafkraaft vun de Leit erhéicht, mee d'Steiere kén-
nen net alles! Steieren ass een Deel, wéi ee kann
héllefen, mee et muss ee sozial Mesuren huelen,
déi vum Budget erauskommen. An dat hu mer na-
tierlech och gemaach.

An ech wéll och do erém e klenge Réckbléck maa-
chen, well mer och an der Tripartite e béssen d'Ge-
fill haten, Har Premierminister, wéi wa Verschidde-
ner eis wéilte gleewen doen - dat wéerte se awer
net faerdegbréngen -, dass mer ndischt gemaach
hunn. An dofir soen ech lech elo schonn: Et gétt
eng laang Léscht. Et ass e béssen eng ,liste a la
Prévert”, déi ech hei maachen, mee ech muss dat
onbedéngt haut hei maachen, an dat ass net, fir
L,politique politicienne” ze maachen, well doréms
geet et jo net. Et geet hei dréms, ze soen, wat fak-
tuell geschitt ass!

B Plusieurs voix.- Trés bien!

B M. Pierre Gramegna, Ministre des Finances.-
Also mir hunn - an ech sinn hei vldicht net émmer
ganz prezis mat de Joren, mee et geet ém d’'Mesu-
ren - Saachleeschtunge gemaach a mir hunn natier-
lech pecuniaire Leeschtunge gemaach. Mir hu gra-
tis Schoulbicher agefouert - 300 Euro mécht dat
d'Joer fir ee Kand -, gratis Betreiung an der Créche.
Dat ass fir eng Famill, déi Kanner huet, pro Kand
eng Erliichterung vu 5.500 Euro d'Joer. Mir hunn de
gratis éffentlechen Transport agefouert als éischt
Land an nach eenzegt Land op der Welt den 1.
Maderz 2020.

B Plusieurs voix.- Trés bien!

B M. Pierre Gramegna, Ministre des Finances.- Dat
ass fir e Menage en Erspuernis vu 500 Euro. Mir
hunn den 1. Januar vun désem Joer de Mindestloun
&m 2,8 % an d’'Luucht gesat wéinst de Reegelen, déi
et zu Létzebuerg gétt. Do si mer eis eens. Mir hunn
do net innovéiert. Dat ass eppes, wat mir an eiser
Pratique hunn! Mee ech soen lech: Ech kenne keen
anert Land op der Welt, dat dat huet!

B Plusieurs voix.- Trés bien!

B M. Pierre Gramegna, Ministre des Finances.- Mir
hunn och de REVIS 2,8 % an d'Luucht gesat. Mir
hunn d'Indextranchen natierlech applizéiert, well
d'Gesetz dat virgesiit.

Allkéiers, wann iwwer Inflatioun geschwat gétt am
ECOFIN, da kuckt d'Christine Lagarde a seet: ,Dat
ass e richtege Problem!” Et gétt nach just zwee
Lanner op der Welt, déi eng och automatesch In-
dexatioun hunn. Dat ass d'Belsch a L&tzebuerg. An
dann ass déi vun der Belsch net esou generéis wéi
eis.

An natierlech hu mer dat gemaach. Dat ass gutt fir
de soziale Fridden. Ech wéll domat hei net soen,
dass dat net gutt ass. Ech wéll awer just énnerstrai-
chen, dass dat dote stattfénnt!

An déi lescht Augmentatioun vum Mindestloun, déi
ass vill méi fréi komm wéi virgesinn. D'Hallschent
vun der Erhéijung vun de Préisser, déi stattfonnt
huet an déi den Index méi fréi declenchéiert huet,
ass wéinst den Energiepraisser.

An all deenen anere Lanner gétt dat net kompen-
séiert oder et gétt en eemolegen Honnert- oder
Zweehonnert-Euro-Scheck gemaach, well d'Prdisser
héich sinn, an da geschitt ndischt méi. Zu Létze-
buerg gétt eppes Nohalteges gemaach. Dat gétt

permanent agefouert, déi Augmentatioun do. A
wann an engem Joer, soen ech lech - wat ech eis
weénschen -, d'Energieprdisser e bésse méi niddreg
sinn, da schrauwe mir jo de Mindestloun net erof.
Et sei denn, ech hatt d'Reegele falsch verstanen.

(Hilarité)
Némme fir et am Ordre de grandeur ze soen, ass de
Mindestloun sdit 2018, ob qualifié oder non quali-

fié, 10 % erofgaangen. Fir 2022 hu mer d'Allocation
de vie chére ...

B M. Dan Kersch, Vice-Premier Ministre.- En ass
eropgaangen!

B M. Pierre Gramegna, Ministre des Finances.-
Hunn ech ,erof" gesot? A nee!

(Hilarité)
Eropgaang! Tjo, dat wier elo ganz schlémm ge-

wiescht. Merci, dass Der gutt opgepasst hutt.
Merci, Dan Kersch!

(Hilarité)

Wann et ém de Mindestloun geet, dann ass den Dan
Kersch émmer do!

(Hilarité)

Am Joer 2022 geet d’Allocation de vie chére elo ém
200 Euro erop. Dat ass en Amendement budgétaire:
200 Euro erop. A mir haten d’Allocation de vie chere

2020 exceptionnellement wéinst der Pandemie ver-
duebelt an dést Joer 10 % eropgesat.

Wann een dat alles herno zesummenzielt, da gétt
dat ganz grouss Zuelen. Wann een elo d'Erhéijung
vun der Allocation de vie chere hélt, d'Indexéierung
an dann och d’Kannergeld, vun deem ech nach net
geschwat hunn, an d’'Luucht setzt, da kénnt ee bei
engem Elengerzéiende sait 2019 - dat ass net laang
hier -, sait zwee Joer, op eng Erhéijung vu méi wéi
1.000 Euro pro Joer. Dat ass sait 2019, do hunn ech
déi gratis Schoulbicher an d'gratis Kannerbetreiung
elo net dran. An engem Stot mat zwee Erwuessene
mat engem onqualifizéierte Mindestloun ass déi
Augmentatioun 2.300 Euro.

Wann ech elo nach beim Joer 2022 bleiwen, soen
ech lech, dass mer jo och natierlech de gratis
éffentlechen Transport, mee och all déi Mesuré fir
d’Elektromobilitéit baibehalen, ob dat 8.000 Euro
sinn, fir en Auto ze kafen, 600 Euro beim Kaf vun
engem elektresche Vélo oder 1.650 fir d'Enner-
stétzung vun elektresche Bornen, wat méi eng nei
Mesure ass. Alles dat hu mer gemaach. A wa mer
all déi Mesuren zesummenzielen, dann huet dat de
Staat sdit 2016 eng Milliard Euro kascht.

Ech wéll ganz kloer als Finanzminister soen: Ech
bereien déi net! Et ass gutt, dass mer dat gemaach
hunn. Mee dat muss awer unerkannt ginn.

B Plusieurs voix.- Trés bien!

B M. Pierre Gramegna, Ministre des Finances.- Dir
kritt elo erém - ech ginn awer séier driwwer ewech,
well et si vill Informatiounen - drdi Grafiken, déi
alles dat resuméieren, wat ech elo gesot hunn, wat
sdit 2017 geschitt ass.

Op der Grafik Nummer 3 gesitt Der, dass fir e Mé-
nage monoparental, deen de Salaire social mini-
mum non qualifié huet an ee Kand huet, all déi Me-
suren, déi ech opgezielt hunn, ongeféier 10.000
Euro pro Joer ausmaachen.

Bei engem Menage mat zwee Kanner, déi e Revenu
de base brut vu 5.000 Euro hunn, maachen déi Er-
liichterungen oder déi Mesuré 16.000 Euro d'Joer
aus. A bei engem Menage célibataire, deen och de
Mindestloun huet, bréngen dés Mesuren alleguerte
4.000 Euro Kafkraaft méi eran.

Dat si ganz héich Zuelen, déi grad an enger Period
vun der Pandemie natierlech extreem wéllkomm
sinn. Mee ech wéll awer énnerstraichen: Dir wésst
jo, dass mer d'lescht Joer méi wéi 3 Milliarden Defi-
zit an der Administration centrale haten. Et ass jo
net, dass mer do am Geld geschwomme sinn. An et
ass jo och net, wéi wa mer haut net, obwuel ech
lech soen, dass mer hei déi beschten Zuele vun
Europa hunn, nach émmer och en Defizit an der
Administration centrale hatte vun iwwer enger Mil-
liard fir dést Joer an d'ndchst Joer. Mir sinn nach
émmer an enger schwiereger Zdit, mee mir gesinn
d’Enn vum Tunnel.

An dann déi lescht Grafik 5: Pouvoir d'achat. Déi
huet och de Minister Franz Fayot, de Wirtschafts-
minister, an der Tripartite gewisen.

De Resiimmee vun all deene Mesuré gesitt Der na-
tierlech op dar Grafik, op dédr Der gesitt, dass grad
an deenen zwee, dréi leschte Joren de Pouvoir
d'achat réel, dat heescht inflatiounsberengegt, zu
Létzebuerg an d’Luucht gaangen ass.

Ech kommen dann elo zu mengem véierte Wee: de
Wee aus der Pandemie eraus.

Och dat, an ech mengen, dat waert kee mer iwwel-
huelen, ass net eng Selbstverstandlechkeet, dass
een an enger Minutt driwwer ewechgeet, wéi wann
naischt geschitt wier. Mir hunn hei Milliarde mobili-
séiert, well et och guer net anescht gaangen ass.
Mee mir hunn awer vill gemaach a mir hu war-

scheinlech och hei vill méi gemaach wéi all anert
Land, mat deem mer eis normalerweis vergldichen.

Firwat hu mer et gemaach? Als Eischt natierlech, fir
d'Gesondheet vun eise Bierger ze garantéieren,
zweetens, fir d'Ekonomie ze stabiliséieren, drét-
tens, fir d'Aarbechtsplazen ze schiitzen, a véiertens
natierlech, fir d'Kafkraaft vun de Leit ze erhalen.

Déi véier Punkte fanne mer dann och erém. Ech fan-
ken un natierlech mat de Moyenen, déi mer eis ginn
hu fir de Gesondheetssystem. Mir hunn dat néidegt
Material ugeschaaft. Mir hunn déi néideg additio-
nell Infrastrukturen en place gesat. Ech zitéieren:
eng Cellule logistique. Ech zitéieren: Maske kafen,
vum Staat gratis ausgedeelt wéi menges Wéssens
a bal kengem Land op der Welt. D'Masken eleng hu
mer eis 13,7 Millioune kaschte gelooss. Mir hunn
eng Réserve sanitaire opgestallt mat 1.500 Leit. Mir
hunn de Large-Scale-Testing gemaach virun all ane-
rem Land op der Welt. Do ware mer Pionéier. Do hu
mer och e Risk geholl. Mee dat huet eis erlaabt,
d'Infektiounswellen ze briechen. An et huet eis
erlaabt, eng Confinementspolitik ze maachen zu
Létzebuerg, déi vill manner streng war wéi an all
deenen anere Lanner. Dat war e gudden Investisse-
ment!

B Plusieurs voix.- Trés bien!

B M. Pierre Gramegna, Ministre des Finances.-
D'Regierung huet, global gekuckt, sdit dem Ufank
vun der Pandemie, also fir dés Gesondheetsmesu-
ren, 390 Milliounen Euro mobiliséiert. Mir hunn och
esou vill Impfstoff kaf, wéi mer es konnte fannen -
bis elo 1,27 Milliounen Dosissen. Ech weess, de
Premierminister lauschtert do ganz gutt no, well
hien ass do deen, deen dat am akribeschste kuckt a
sech immens asetzt, an ech felicitéieren him dofir,
fir dass mer, wou et och @mmer méiglech ass, Impf-
dosisse kréien, fir e Késchtepunkt vu ronn 13 Mil-
lioune bis haut.

Mir hunn natierlech och Héllefe gemaach, fir ze evi-
téieren, dass eng Rétsch Firmae Faillite géife maa-
chen. Mir hunn dat net eleng zu Létzebuerg ge-
maach. Vill Lanner hunn dat gemaach. Déi wich-
tegst Mesure do ass natierlech de Chomage partiel.
Deen ass 2020 opgemaach gi fir praktesch all
d'Secteure vun der Ekonomie, wat virdrun iwwer-
haapt net méiglech war an iwwerhaapt net virgesi
war.

A mir hunn och decidéiert, dass de Remboursement
vun 80 % vum Salaire, deen d'Reegel ass, beim Sa-
laire minimum soll 100 % ginn. Also een, deen de
Mindestloun huet an am Chémage partiel ass, ver-
|éiert ndischt. Dat war eng nei Reegel an déi hu mer
agefouert. Beim Codt vum Chomage partiel hu mer
eng Bruttozuel an eng Nettozuel, well mer eppes
agefouert hunn, wat ganz selten ass beim Staat.
Mee wéinst der Urgence vun der Kris hu mer sou-
guer de Chomage partiel par anticipation, also en
avance, ausbezuelt. An do waren der natierlech, déi
hunn dann ze vill kritt. Déi hunn dat misse rembour-
séieren.

Den Dan Kersch sot mer virun e puer Deeg, dass
awer déi Remboursementer op ganz, ganz héijem
Niveau elo sinn, iwwer 94, 95 %.

B M. Dan Kersch, Vice-Premier Ministre.- 98 %.

B M. Pierre Gramegna, Ministre des Finances.-
98 % si rembourséiert! Et ass och gutt ze wéssen,
dass zu Létzebuerg d’Entreprisen éierlech sinn,
wann 98 % rembourséiert gi sinn. Bon, et gétt ém-
mer e puer schwaarz Schof. Mir sinn nach net op
100. Mee verschiddener vun deenen Entreprisé si jo
warscheinlech och faillite gaangen. Mee soit, mir
hunn also do eng Bruttozuel. An ech kann lech
soen, fir elo net ze vill Zuelen hin- an hierzeschéis-
sen, dass de Chomage partiel netto sdit dem Ufank
vun der Kris 810 Milliounen op déi zwee Joer bis
haut kascht huet.

Mir hunn awer och geziilt Aidé fir d'Entreprisé ge-
maach. Och hei dann d'Montanten: d'Direktaiden -
dat waren déi, déi an den éischte Méint ausbezuelt
gi sinn - fir 105 Milliounen, de Fonds de relance et
de solidarité, iwwert déi zwee Joer gekuckt, fir ronn
260 Milliounen an d’Avance-remboursabelen iwwert
déi zwee Joer fir ronn 175 Milliounen.

Ech erénneren nach un d'Moratoiren, déi relativ
séier émgesat gi sinn, bei deenen d’Banken hiren
Deel, hir Roll och gespillt hunn. Hinnen och dofir
merci. Si waren an déser Kris en Deel vun der Léi-
sung an net wéi 2008 en Deel vum Problem.

Déi Mesuren alleguerte si ganz waertvoll an hunn
natierlech eiser Ekonomie gehollef.

Ech wéll awer hei och nach e Message maachen,
dee mer ganz wichteg schéngt: D'Impfen hélleft
natierlech der Gesondheet vun de Leit, mee d'Imp-
fen hélleft immens der Ekonomie! Wa mer net ge-
nuch impfen, da kréie mir e risegen ekonomesche
Schued, net némme mir, mee all déi Lanner, wou dat
net geschitt. An ech brauch lech jo net ze molen,
wat fir eng Defiziter mer d’lescht Joren haten.
Wann een erém misst an e Lockdown goen ... Wat
mer méi impfen, wat d’Leit sech méi impfe loossen,
wat de Risk vun engem Lockdown an d’Ferne geréit
an désen iwwerhaapt net méi néideg ass.

Op enger perséinlecher Nout, ech huelen déi ganz
op mech, wéll ech lech soen: Ech versti Leit, déi aus
enger grousser Rétsch vu Grénn soen: ,Ech wéll
mech net impfe loossen, well ech hunn eng aner
Meenung.” Dat respektéieren ech. Mee wat ech net
verstinn, ass, dass ee sech ka moies an de Spigel
kucken a sech soen: ,Doduerch, dass ech dat maa-
chen, sinn ech méi ustiechend. Ech kann een ustie-
chen, dee muer schlémm krank gétt oder muer
stierft.” Wéi een dat ka moies am Spigel maachen,
verstinn ech net!

B Plusieurs voix.- Trés bien!

B M. Pierre Gramegna, Ministre des Finances.-
Wann ech dann elo alleguerten déi Mesuren zesum-
menzielen, fir d’Aarbechtsplazen ze retten, fir d’En-
treprisen ze €nnerstétzen an natierlech alles, wat
ech virdrun iwwert d'Gesondheet gesot hunn, da
komme mer zu Létzebuerg op e Kaschtepunkt,
iwwer zwee Joer gekuckt, vu bis elo 2,3 Milliarden
Euro. Dat ass proportionell dat meescht vu ganz
Europa, warscheinlech vun der ganzer Welt. An dat
war och doduerch méiglech, dass mer eng gutt a
gesond Ausgangspositioun virun der Pandemie ha-
ten.

Mir sinn awer och eent vun de Lanner, dat am séier-
sten aus der Kris erauskomm ass. Dir wésst, dass
mer d'lescht Joer némme minus 1,8 % Chute vum
PIB haten, woubai d’'Moyenne vun Europa bei 6,5
louch. A mir hu schonn am Ufank vun 2021 besser
Zifferen, besser Zuele geschriwwen, wat de Wuess-
tum ubelaangt, wéi aner Lanner.

Haut, fir 2021, gesdit de Statec souguer eng Crois-
sance vu 7 % vir, amplaz 6, déi virgesi waren. Alles
dat bestétegt, dass eis Ekonomie gesond ass. A
loosse mer eis hei och ndischt virmaachen: Den
Teletravail huet eis ganz vill gehollef an all deenen
Domaner, wou och Teletravail méiglech ass, well en
an de Servicen natierlech méi émsetzbar ass wéi
op anere Plazen. An dat ass natierlech och eiser
Finanzplaz zeguttkomm.

Mir gesinn natierlech och d'Resultat vun dar gudder
Wirtschaft an de Recetten. Ech hat ganz am Ufank
e Wuert driwwer gesot. Mir hunn elo, op haut ge-
kuckt, op den 30. November, dat heescht, no eelef
Méint, 103 % vun de Recetten erakrut par rapport
zum Budget voté. Dat heescht, mir hunn an eelef
Méint méi erakritt, wéi mer geduecht hatten, dass
mer géifen am ganze Joer erakréien. An ech kann
dofir schonn de Pronostic maachen, wa mer elo
nach den Dezember derb@isetzen, dass mer um Enn
vum Joer op d’'mannst ronn 10 % méi Recetté waer-
ten hu wéi dat, wat virgesi war.

Dat ass natierlech eng gutt Nouvelle an dat erklaert
och, firwat d’Kommissioun gesot huet, dass mer
warscheinlech dést Joer am Gesamtstaat an der Ad-
ministration publique eng schwaarz Null schreiwen.
Mee mir vergiessen awer net, dass mer an der Admi-
nistration centrale, wat mer op Létzebuergesch ,Zen-
tralstaat” nennen, fir dést Joer an d'nachst Joer nach
warscheinlech iwwer eng Milliard Defizit hunn.

De Kampf géint d’Pandemie ass leider net faerdeg.
Ech sinn och frou, dass d’Gesondheetsministesch
haut hei ass, well mir hu ganz vill do gemaach a mir
si leider nach net faerdeg. Mir waerten och déi néi-
deg Moyene weider mobiliséieren, sou wéi eis all
Experten an all international Organisatiounen dat
uroden an esou wéi mir dat souwisou zu Létze-
buerg géife maachen.

Ech freeé mech och dofir, Har President, dass mer
an der Tripartite e Méinden decidéiert hunn, déi
Héllefsmesuré vum Chomage partiel, vun den Aides
de relance an den Aides pour colits non couverts
op jidde Fall bis an de Februar weiderzeféieren, wat
net virgesi war, well jo gehofft war, dass mer méi
séier aus der Pandemie géifen erauskommen. An
ech sinn och frou, dass mer dat decidéiert hunn.

Ech kommen dann op de leschte Wee, de fénneften:
de Wee an d'Zukunft.

Do gétt et vill Incertituden. Ech gi just Stéchwier-
der: héich Inflatioun, den neie Virus Omikron, geo-
politesch Tensiounen, déi leider, fir déi, déi d’Ausse-
politik verfollegen, op ville Plaze vun eiser Aerdku-
gel émmer méi héich ginn. En fait, esou wéi den
Héraclite et richteg gesot huet: ,Dat eenzegt, dat
stabel ass op der Welt, ass de Changement.” An do-
fir brauch een dann an der Budgetspolitik, an der
Finanzpolitik Disziplinn a Visioun.

Dofir hu mir strukturell Reforme gemaach a qualita-
tiv héich Investissementer. Ech mengen, dass déi
qualitativ héich Investissementer dés Regierung an
déi viregt wierklech auszeechnen.

2014 louchen eis Investissementer bei 3,4 % vum
PIB. Si leien haut, siwe Joer duerno, bei 4,5 % vum
PIB, also par rapport zum PIB. Ech huelen hei net
d'absolutt Zuelen. An domat hunn ech dat, wat den
amerikanesche President ,Build Back Better” ge-
nannt huet, e béssen émgedeeft, well ech wéll net
zréckkucken. Ech nennen dat ,Build Forward Bet-
ter".

(Hilarité)
Domadder séchere mer déi duebel Transitioun: déi
gréng, klimabedéngt Transitioun an natierlech d'Di-

gitalisatioun vun eiser Wirtschaft. Ech géif, an dat
ass och eng perséinlech Nott, derbdisetzen - ech
hunn och der Kommissérin McGuinness dat dés
Woch gesot, déi hei zu Besuch war an zoustanneg
ass fir d’Services financiers -: Mir sollten an Europa
ufanken, net méi vun duebeler Transitioun ze
schwatzen, mee vun engem mageschen Draieck.
Deen een Drdieck ass déi gréng a Klimatransitioun,
deen aneren, déi aner Sait vum Draieck, ass d'digi-
tal Transitioun an déi drétt ass soutenabel Finanz,
gréng Finanz. Ouni eng responsabel a gréng Finanz-
welt packe mer déi zwou Transitiounen net!

An et ass, mengen ech, falsch, ze mengen, dass
einfach d'Finanz do ass, fir alles ze maachen. D'Fi-
nanz selwer muss sech transforméieren. Mir mus-
sen d'Portefeuillé vun den Investitiounsfonge méi
gréng, méi nohalteg maachen. D'Banke selwer mus-
sen d'Prioritéiten do setzen, fir Saachen, déi net
dem Klima héllefen, Saachen, déi dem Planéit
schueden, manner ze finanzéieren.

Dir héiert mech, ech soen net, ,net méi“ ze finan-
zéieren, mee ,manner” ze finanzéieren a lues a lues
op Null ze kommen. Mir mussen hei eng Transi-
tioun organiséieren. An et ass d'Responsabilitéit
vun de Banken, vun den Acteurs financiers, fir
d'Transitioun ze maachen. Dat, wat d'Banken nach
émmer als Geschadft gemaach hunn, ass de Court
terme an de Long terme mateneen ze verbannen.

A Létzebuerg ass do gutt placéiert an Europa ass
do Virreider an all deene Krittdren, déi do musse
gebraucht ginn. Et muss een natierlech evitéieren,
Saache gréng unzestraichen, déi net gréng sinn,
also de Greenwashing verhénneren. A mir mussen
effektiv déi néideg Capitallen an Europa mobiliséie-
ren.

Ech war d'lescht Woch fir d'lescht dann am Euro-
group am ECOFIN an hunn och dofir der Kommis-
sioun an den Etat-membren e ganz einfache Mes-
sage gelooss: Mir missten de Pacte de stabilité et
de croissance émbenennen, well e Pakt, dee fir
d'éischt op d'Stabilitéit kuckt, dat ass net e gudde
Message. An e Pakt, deen op d'Wuert ,croissance”
insistéiert, insistéiert a mengen Aen net genuch op
d'Qualitéit vum Wuesstum. Dofir hunn ech hinne
proposéiert, mol kucken an e puer Joerzéngten, ob
ech gelauschtert gi sinn: ...

(Hilarité)
.. ,de Pakt fir den nohaltege Wuesstum a Finanz-

stabilitéit”. Mee mir mussen den Développement
durable vir setzen!

Ech hunn och verteidegt, wat ech scho siit e puer
Joer soen. Europa huet schwaach Investissementer
gehat, public Investissementer a privater, an de
leschten zwielef Joer. A mir mussen déi Lektioune
verhalen an elo no der Pandemie dee Feeler net
nach eng Kéier maachen.

Létzebuerg ass iwwregens eent vun deene rare Lan-
ner, dat dee Feeler net gemaach huet. Mee fir dat
och ze encouragéieren, musse mer d'Reegele vum
dann neie Wuesstumspakt, oder neien durabele
Wuesstumspakt, esou maachen, dass Investisse-
menter vum Staat, a ganz besonnesch déi, déi der
duebeler Transitioun déngen, anescht berechent gi
wéi lafend Kaschten. Et ldit op der Hand, dass een
dat misst maachen. Ech kréie gesot, dass dat eis
virun technesch Schwieregkeete géif stellen. Mee
ech soe mer alt émmer: ,Wo ein Wille ist, ist ein
Weg."

B Plusieurs voix.- Trés bien!

B M. Pierre Gramegna, Ministre des Finances.- Ech
kommen dann elo zum zweeten Deel vum Impakt
vun den Amendementer op de Budget Déi sinn all
vill méi kuerz, ech berouegen lech.

(Hilarité)

Ech fanken un, andeem ech nach eng Kéier d’Foto
nennen, déi ech fir de Cover gebraucht hat vun dem
Deckel vun dem Budget 2022. Dir erénnert lech na-
tierlech, dass ech Wai ganz garen hunn. Dofir war
jo och e Waibierg drop. Mee dee symboliséiert
gréng a soutenabel Investissementer. Mir haten e
roude Fuedem dra fir d'sozial Depensen, déi 47 %

duerstelle vum ganze Budget. A mir haten de bloen
Himmel ouni daischter Wolleken.

B Une voix.- Trés bien!

B M. Pierre Gramegna, Ministre des Finances.-
Wann ee just zwou Zuele wéllt verhalen: Mir hunn
Depensé vun 23,5 Milliarden a mir hu Recetté vun
22,3 Milliarden - 1,2 Milliarden Defizit.

D'Investissementer, ech hat se virdru scho genannt,
leie bei 3,2 Milliarden a si klammen an den néchste
Joren och nach weider. Vun deenen 3,2 Milliarde si
765 Milliounen Investissementer am Berdich Nohal-
tegkeet.

An dann hu mer d’Amendementer gehat a véier Ka-
tegorien: zum enge fir de soziale Volet, zweetens fir
eng Relance an d'Solidaritéit, dréttens, fir e spe-
zielle Fong ze maachen, deen ech nach erklaren, an
eng Mesure am Berdich vun der Kultur.

De soziale Volet ass déi Allocation vie chére, déi
d’'ndchst Joer ém 200 Euro an d'Luucht geet. Déi

ass eréischt am Oktober vun der Regierung deci-
déiert ginn a war dann nach net dran.

An dann eng wichteg Mesure: gratis lessen an der
Kantinn fir Schoulkanner. Déi war och eréischt am
Oktober vun der Regierung decidéiert ginn an déi
kascht 11 Milliounen. Dat ass elo hei am Amende-
ment virgesinn.

D’Reindexéierung vum Kannergeld réckwierkend
op den 1. Oktober 2021, well do d’Indextranche
spréngt, och dat ass da virgesinn. Dat war schonn
zum groussen Deel virgesinn. De Codt dovunner:
22,3 Milliounen.

Fir de Fonds de relance et de solidarité, wat natier-
lech wichteg ass fir eis Entreprisen, ass natierlech
och eng Extensioun virgesi fir d’'ndchst Joer, vu
dass mer jo nach net aus der Pandemie eraus sinn.

Déi drétt Mesure, de Fonds de dépét fir all d’Een-
heete vum Gesamtstaat, ass eng Innovatioun, déi
bis elo nach net vill beliicht ginn ass an déi och
zréckzeféieren ass op d'Demande vu verschidde
Gemengen a verschidden Acteuren, déi wollten evi-
téieren, Negativzénsen ze bezuelen.

An do wéilt ech da menger Ekipp am Finanzminis-
tere Merci soen, well se do eng ganz innovativ Léi-
sung fonnt hunn, fir e Fong ze maachen, an deem
ee kann déi Liquiditéiten, déi een ze vill huet, sto-
ckéieren. An der Zdit, erénneren ech drun, wann ee
Liquiditéiten ze vill hat, war ee ganz glécklech.
Dann huet een do nach Interéten drop kritt. Haut,
wann een ze vill Liquiditéiten huet, muss een Nega-
tivzénse bezuelen. Et wéllt kee se méi hunn. Ben,
mir huele se dann an dee Fong an da kénne se do
provisoresch stockéiert ginn an da kénnen all déi
Entitéiten déi Negativzénse spueren.

An dann hu mer nach e Remboursement, an dat ass
dann am Kulturberdich, vu 50 % vun de Kéaschten,
déi e Maitre d'ouvrage an archeologesche Sitte
virgestreckt huet, virgesinn.

All dés Mesuren hunn och en Impakt op de Plurian-
nuel. Ech iwwerheefen lech net mat Zuelen. Dat ass
alles gemaach ginn.

Elo kommen ech dann zu den Avise vum Budget.
Ech ginn och hei méi séier, Har President. Ech wéll
do vldicht drop agoen, dass mer vun allen Institu-
tiounen do natierlech Avise kruten. An ech huelen
dann dés Geleeénheet, fir dem Conseil d'Etat, der
Banque centrale, de Chambre-professionellen alle-
guerten an dem CNFP, dem Conseil national des
finances publiques, Merci ze soe fir déi Avisen iw-
wert déi lescht aacht Joer. Dat si ganz wichteg
Contributiounen zur Transparenz vun eisem Budget
an och eng Source vun Inspiratioun a vu Virschléi.

Bei désen Avise war eng kleng Problematik ge-
wiescht, déi de Conseil d’Etat opgeworf huet bei de
gratis lesse vun de Kanner an de Kantinnen. Déi hu
mer geléist. Ech soen dat elo ganz rapid. Dat war
main éischte Punkt.

Main zweete Punkt: Investissementer. Do hu mer e
Konsens an eiser Gesellschaft. Dat huet all Institu-
tioun begréisst an doriwwer freeén ech mech.

D’Chambre de Commerce &nnerstraicht, dass nach
méi Transparenz néideg wier fir d'éffentlech Inves-
tissementer, fir ze garantéieren, dass se nohalteg
sinn. Do si mer amgaangen, drun ze schaffen. De
Sustainability Bond, dee mer d'lescht Joer ge-
maach hunn, ass do eng Pionéieraarbecht ge-
wiescht. A mir sinn an der OECD an den Top 3 vun
de Lanner, déi déi Investissementer mat esou enger
Schabloun kucken.

Ech kommen dann zum drétte Punkt, wat d’Avisen
ubelaangt: d'Staatsfinanzen. Och do herrscht, muss
ech soen, e relativ grousse Konsens, dass eis
Staatsfinanzen an der Rei sinn.

De Conseil national des finances publiques, dee
warscheinlech émmer dee strengsten ass, seet,
dass d'Trajectoire mat de Reegele vun equilibréierte
Staatsfinanzen iwwereneestémmt.

D’Chambre de Commerce seet, dass se zwar fir ver-
schidden Depensen net vill Verstandnis huet oder
dass se ze héich sinn. Ech war schliisslech eng
Kéier och do present an dar Institutioun an do wollt
ech op ee Punkt awer antweren. Si énnerstraicht,
dass mer beim Staat ze vill Leit d'ndchst Joer wél-
len astellen: 2.300. Ech mengen, mir assuméieren
dat.

Mir assuméieren dat, well:

Eischtens: Mir wéllen dem Bierger e gudde Service
sécheren - Punkt 1.

Zweetens: Eis Populatioun wiisst. Och an der Kris
hu mer nei Aarbechtsplaze geschaaft. An der
Moyenne schafe mer alljoers 15.000 nei Aarbechts-
plazen an eis Populatioun wiisst ém 2 %. Jo, da
mussen de Staat an d’Gemenge jo nozéien zu en-
gem gewéssene Punkt. Mir dderfen natierlech net
iwwerdreiwen an d'Digitalisatioun hélleft eis war-
scheinlech, dat ofzefiederen zu engem gewéssenen
Deel.

An dann hu mer do dréi Prioritéiten, déi ganz kloer
affichéiert sinn:

D'Police. Ech brauch lech jo ndischt ze molen, fir-
wat dass dat wichteg ass mat deem, wat geschitt
ass.

Zweetens d’'Schoulen. D'Populatioun wiisst - méi
Schiiler, méi Proffen, méi Gebaier, méi Leit.

A mir mussen eiser Steierverwaltung ganz staark
énnert d’Aerm graifen, well och do, mir hunn all-
joers Dausenden an Dausenden Entreprisé méi,
lauter Contribuabeler méi. Och do muss, zesumme
mat der Digitalisatioun, déi Verwaltung énnerstétzt
ginn.

Staatsschold: Dir wésst, dass eise Krittar 30 % ass.
An ech wéert lech och hei en neit Bild weisen, dat
ass d'Grafik Nummer 6. Dozou seet dann de
Conseil national des finances publiques: ,Wa mer
keng Pandemie gehat hatten, war d'Staatsschold
haut op 17,5 % vum PIB amplaz vu 27." Dat gesitt
Der dann op der Grafik 6. Op der Grafik 6 gesitt Der
och: Wann 2013, wéi déi nei Regierung komm ass,
déi éischt Regierung vum Xavier Bettel ..., da war
déi gestréchelt Linn do no drai Joer op 30 % ge-
wiescht. Dat war 2016/2017 gewiescht.

B Une voix.- Trés bien!

B M. Pierre Gramegna, Ministre des Finances.- A
wou si mer haut? Majo, mir sinn haut ronderém
27 %, bleiwen op deem Niveau an deenen nachste
Joren, soudass mer eist Verspriechen, eist Commit-
ment anhalen.

B Plusieurs voix.- Trés bien!

B M. Pierre Gramegna, Ministre des Finances.- Et
ass awer gutt, mat Grafiken ze schaffen, ne?

(Exclamations et hilarité)

Ech hunn nach eng lescht, dat ass awer déi lescht,
déi ech lech undoen. Wann Der op d'Grafik 7
kuckt ...

(Interruption et hilarité)
Besser geet et net, jo.
D'Grafik 7 ..
(Interruption et hilarité)

Ech kommen, Har President, op d’Grafik 7. Do gesitt
Der eise Scholdebierg, deen awer nach am interna-
tionale Verglach, daerfe mer jo net vergiessen, ganz
gutt ass. Zwéschent 2008 an 2013 mat der éischter
Kris ass eis Dette ém 14 % eropgaangen. An der
Period 2014-2019 huet sech eis Schold stabiliséiert
an natierlech ass eis Schold an deene leschten
zwee Joer ém 4,7 % eropgaangen. Ech kann lech
soen: Vu d’Ampleur vun der Pandemie an der Ur-
gence, déi déi mat sech bruecht huet, an d'lmprevi-
sibilitéit, ass dat scho remarkabel, dass mer dat
mat ronn 5 % gepackt hunn. A mir sinn do och am
internationale Verglach - am europdeschen op jidde
Fall - déi, bei deenen d'Schold am mannsten erop-
gaangen ass!

B Une voix.- Trés bien!

B M. Pierre Gramegna, Ministre des Finances.-
Konklusioun, Dir Dammen an Dir Haren: Ech hunn
am Ganzen, wann een och déi zwee technesch Bud-
geten zielt, zéng Budgeten hei presentéiert. Ech
krut oft gesot, dass d'Zuelen ze vill optimistesch
sinn, d'Perspektiven net realistesch an dass mer
d'Schold net am Gréff hatten. Ech mengen, ech
hunn haut mat de Grafike gewisen, dass dat net
wouer war, déi Kriticken net berechtegt waren. An
de Conseil national des finances publiques an aner
Acteure si jo enger Meenung, dass eis Staats-
finanze grosso modo an der Rei sinn.

Dat freet mech ganz besonnesch an deem Moment,
wou ech jo de Schléssel vum Finanzministére men-
ger Nofollgerin, dem Yuriko Backes, iwwerreechen.
Ech kann dat mat engem rouege Gewésse maa-
chen.

D’Pandemie ass och nach net ganz eriwwer. Si
wdert eis och nach eng Ziit beschaftegen. A mir
mussen eis dorops virbereeden an dat waerte mer
och maachen.

Dem Yuriko Backes wénschen ech alles Guddes.
Ech hu voll Confiance, dass si dat ganz gutt stem-
me waert. Ech kenne si scho bal 25 Joer an et ass
eng Freed, mat hir ze schaffen. Dat soen ech lech
och hei an der Chamber. Dat ass wierklech eng re-
markabel Persoun a si geet aus mat de beschte
Staatsfinanzen aus Europa.

Ech géif garen zum Schluss dem Premierminister
an de Regierungskolleegen, déi och bal all do sinn,
wat mer immens vill Freed mécht, Merci soe fir
d'Kooperatioun an d'Vertrauen iwwert all déi Joer,
aacht Joer.

Ech wéll vlaicht haut meng perséinlech Hitparad -
déi ech net mat hinnen opgestallt hunn, mee bei dar
ech hoffen, dass se grosso modo d'accord sinn -
vun deene fénnef wichtegste Saache maachen oder
deene Saachen, déi mir am meeschten um Haerz
leien. Dat huet natierlech de Biais vun engem
Finanzminister. Mee wann et de Finanze gutt geet,
da geet et dem Land gutt an da geet et och alle
Ministere gutt.

(Hilarité)

Déi éischt ass d'Finanzstabilitéit an den Triple-A.
Déi zweet ass déi héich Investissementspolitik. Déi
drétt Saach, déi mer um Héerz ldit - dat hunn ech
och haut vill énnerstrach -, dat ass de sozial ge-
rechte Steierkreditt. Déi véiert ass de verbesserte
Ruff vun eisem Land a vun eiser Finanzplaz dank
alle Changementer, déi mer gemaach hunn. An déi
fénnef, dat iwwerrascht lech vlaicht, ass de gratis
géffentlechen Transport.

B Plusieurs voix.- Trés bien!

B M. Pierre Gramegna, Ministre des Finances.- Ech
géif gdren lech, Har President Fernand Etgen, Merci
soen an Arem Virgdnger - wou ass en? Ech soen em
awer Merci, en huet dat émmer gutt gemaach -,
dem Mars Di Bartolomeo, Merci soen. Ech géif ga-
ren de Koalitiounspartneren, den dréi Koalitiouns-
parteien, e grousse Merci soe fir déi éierlech an
awer och exigent an heiansdo ermiddend Zesum-
menaarbecht.

(Hilarité)

Ech wéll deene 60 Deputéierte Merci soe fir déi Ko-
operatioun iwwert déi aacht lescht Joer. Dir 60 hutt
d'Souveranitéit an d'Zukunft vum Land an Arer
Hand. Létzebuerg ass eng sozial gerecht Gesell-

schaft an eng Parel um Planéit. Passt gutt op eist
Land op!

B Plusieurs voix.- Trés bien!
(Applaudissements)

B M. Fernand Etgen, Président.- Ech ginn Akt vun
der Deklaratioun vum Héar Finanzminister Pierre
Gramegna a soen am Numm vun eis alleguer Merci
fir d'Mercien a wénschen him all Guddes fir d'Zu-
kunft!

4.7878 - Projet de loi concernant le
budget des recettes et des dépenses de
I'Etat pour I'exercice 2022 [...]

7879 - Projet de loi relative a la program-
mation financiére pluriannuelle pour la pé-
riode 2021-2025 (suite)

D’Chamber fankt elo u mat den Debatten iwwert de
Staatsbudget fir d'Joer 2022 an iwwert d’Program-
mation financiére pluriannuelle. D’Riedeziit ass
nom Modell 6 festgeluecht. Et hu sech schonn
ageschriwwen: den Har Gilles Roth, den Har Gilles
Baum, den Har Georges Engel, d'Madamm Josée
Lorsché, den Har Fernand Kartheiser, d'Madamm
Nathalie Oberweis, den Har Sven Clement, den Har
André Bauler, den Har Frangois Benoy an den Har
Max Hahn. An d’'Wuert huet elo deen éischten age-
schriwwene Riedner, den honorabelen Har Gilles
Roth. Har Roth, Dir hutt d'Wuert.

Discussion générale

B M. Gilles Roth (CSV).- Har President, Dir Dammen
an Dir Haren, e Waibierg, eng rout Linn an e
bloen Himmel. Esou huet de Finanzminister Pierre
Gramegna den 13. Oktober de Budget vun dem Joer
2022 hei an der Chamber virgestallt. An ech
schwdtzen an den nachste 50 Minutten zu dem
Budget. Ech kommen awer net derlaanscht, op een-
zel Punkte vun dem Finanzminister sengem selwer
gemaachten historesche Réckbléck anzegoen.

Har President, Dir Dammen an Dir Haren, ech muss
soen, déi idyllesch Foto op dem Deckel vun dem
Budget ass flott. Eis Musel ass schéin.

B Plusieurs voix.- Trés bien!

B M. Gilles Roth (CSV).- Den Himmel, wann e blo
ass iwwer Létzebuerg, ass och flott, och wann en
op dem Budgetsdeckel awer e bésse bleech ge-
roden ass. Mee ech muss awer och grad esou dait-
lech soen: Wann ech den Deckel vun dem Budget
émdréinen a wann ech hannert dee blo-rout-grénge
Marketing kucken, wéi mer en och elo nach warend
enger Stonn presentéiert kruten, da gesinn ech
awer, dass hannert den Zuele méi Schdin ass
wéi Substanz oder, aneschters ausgedréckt, méi
Usproch wéi Wierklechkeet.

B Une voix.- Trés bien!

B M. Gilles Roth (CSV).- Méi Schai wéi Substanz
ass och d’Ried vum Finanzminister gewiescht den
13. Oktober - gradewéi déi vun haut -, an dar e kloer
gesot huet: ,Eise Wee aus der Kris“. Leider ent-
sprécht och do den Usproch net der reeller Wierk-
lechkeet vun de Leit. An heiansdo - muss ech ganz
gierlech soen - hu mer den Androck, wéi wann dés
Diskrepanz zum wierkleche Liewe vun de Leit, a
virop vun der Méttelschicht, vun déser Regierung a
Majoritéit net méi richteg géif gesi ginn.

Dat dréckt sech eigentlech am beschten doran aus,
wat d'Gewerkschaften - ech soen ,all d'Gewerk-
schaften” - gesot hunn als Resultat vun der Tripar-
tite virun zwee Deeg. Dat war net d'CSV, mee dat
ass dat gesamt Bollwerk vun de Gewerkschaften. A
wéi hu se dat betitelt?: ,Tripartite - eine Nullnum-
mer!” ,Eine Nullnummer", Dir Dammen an Dir Haren!
Grad an enger Ziit vun enger Pandemie! Grad an
enger Zdit, wou d’Energieprédisser némmen esou an
d'Luucht ginn! Grad an enger Zait, wou d’Loge-
mentspraisser reegelrecht explodéieren! An do ass



